Наүрүз бәйрәменә багышланган кичә.

Максат: укучыларны онытыла барган изге бәйрәм белән таныштыру, әби- бабаларыбызның гореф- гадәтләрен хәтердә яңарту һәм саклау, игътибарлылык, ихтирамлылык тәрбияләү, иҗади сәләтләрен үстерү.
Җиһазлау: чәчәкләр, агачлар; дисклар (кошлар тавышы, балалар өчен җырлар)

Зал матур итеп бизәлгән (чәчәкләр,агачлар)
А.Б.Хәерле көн, барыгызга да! Салкын кыш китеп бара. Нурларын көннән көн матуррак чәчкән кояшлы, зәп-зәңгәр күк йөзе белән күңелләребезне күтәргән яз килә. Тиздән язгы эшләр башланыр. Басуларда яңа икмәк үсәр, байлык артыр. Авыл кешеләре шатлана, бәйрәм ясый. Чөнки яз ае безгә бик күп бәйрәмнәр алып килә. 
   Шуларның берсе-Нәүрүз бәйрәме. Бу бәйрәм безгә борынгы бабаларыбыздан калган. Урта Идел буенда яшәгән татар халкы кышлар үтеп, табигать яңара башлагач, көннең төн белән тигезләшкән бер мәлендә “Нәүрүз” бәйрәмен билгеләп үткәннәр. Фарсыча “Нәү”-яңа, “рүз”-көн дигәнне аңлата. Көнчыгыш календаре буенча бу- Яңа елны каршылау бәйрәме. Бу көнне укучы балалар йорттан-йортка кереп, “нәүрүз әйтеп” йөргәннәр.
   1 нче бала.Ач ишегең ,керәбез ,
                     Нәүрүз әйтә киләбез,

                     Хәер-дога кылабыз, 

                     Аш-сый көтеп торабыз,

                     Нәүрүз мөбаракбад!

   2нче бала.Кыш үтте, яз килде ,

                     Үрдәк белән каз килде.

                      Сандугач аваз бирде.

                       Нәүрүз мөбаракбад!

   3нче бала.Казанга бармак кирәк,

                     Балыкка кармак кирәк,
                     Шәкерткә акча кирәк, 

                     Нәүрүз мөбаракбад!

   4нче бала.Абзый эшең уң булсын, 

                     Теләгәнең юш булсын,

                      Күңелләрең хуш булсын, 

                      Нәүрүз мөбаракбад!

   5нче бала.Нәүрүз хакы биш алтын,

                     Бирсәң ярар ике алтын, 

                     Карама ялтын-йолтын

                     Нәүрүз мөбаракбад.

   6 нчы бала.Булмый калса акчагыз,

                      Йөзегез кызартмагыз,

                      Ни булса да бирегез,

                      Нәүрүз мөбаракбад!

   7нче бала.Бардыр сезнең маегыз,

                     Яки бардыр балыгыз.

                     Барын безгә куегыз

                      Нәүрүз мөбаракбад.

   8нче бала.Безнең сүзләр шул сезгә:

                  _Ни булса да бир безгә,

                    Юкса,үпкә зур сезгә,

                    Нәүрүз мөбаракбад !

     А.б.        Борын үткән заманнан,

                    Болгар белән Казаннан,

                    Җаек белән Иделдән

                    Бу бәйрәм килгән.

      Бергә.Нәүрүз котлы булсын (3 тапкыр)

     Кара каргалар керә.

      1нче карга.Ачылды ак калын юрган.

                       Исә язгы җилләр дә,

                       Без кайтабыз сагындырган

                        Туган, үскән җирләргә.

      2нче карга.Көннәрен юлда үткәреп,

                         Куанышып сезгә очтык

                         Канатларга күтәреп,

                         Сезгә яз алып кайттык.
                         Яз кызы –Нәүрүзбикә

                         Тиздән сезгә килеп җитә.

          А.Б.Әйдәгез әле,укучылар,бергәләп,

                  Нәүрүзбикәне чакырыйк:

                  Нәүрүзбикә-ә-ә-әү.....

  (башына такыя,өстенә яшел күлмәк  кигән, кәрзин тотокан Нәүрүзбикә керә.)

        Нәүрүзбикә.Агымсулар кичтем мин,

                             Сезгә килеп җиттем мин,

                              Нәүрүз әйтеп үттем мин,

                              Нәүрүз мөбарак булсын!
      Барысы бергә .Нәүрүз котлы булсын!

       Нәүрүзбикә.  Ай-Һай, матур балалар күп,

                              Биючеләр биесен,

                               Күңелләр күтәрелсен.(“Чума үрдәк, чума каз”уены)

            Кыш бабай керә.

             К.Б.Бу нинди тавыш монда?Кем әле минем биләмәләремә хуҗа булмакчы?
              А.б.Кыш бабай юкка ачуланасың.Биләмәләреңне язга тапшырыр вакыт җитте бит.Күз сал тәрәзәгә, күрәмсең, тышта шаулап-гөрләп ямьле яз килә.

              К.Б.Туктагыз әле,туктагыз! Алай көч сынашмыйча, бераз тартышмыйча, язга –Нәүрүзбикәгә үз урынымны бирү юк!

           Нәүрүзбикә.Бөтен шартыңа да күнәрмен.

             А.б.Хәзер ике төркемгә бүленеп. Уеннар уйнап алабыз.беренче төркем Кыш бабай командасы, икенчесе –Нәүрүзбикәнеке.1нче ярыш күкәй кабып йөгерү 
К.б.        менә кашык, менә күкәй,

              Тот кулыңа,чибәркәй,

               Син дә йөгер, мин дә калмам (узышалар)

А.б.2нче уен Табышмаклар  әйтешү

   1. Ак сыер торып китә,                                                                         (Яз)
       Кара сыер ятып кала.

   2.Утта янмый, суда батмый.                                                                 (Боз)
   3.Җем-җем итәр, җемелдәп китәр. Ул нәрсә булыр.                          (Яшен)
   4.Өй башына утырган,

     Җир йөзен нуры белән тутырган.                                                       (Кояш)
   5.Сыр-сыр сыры бар,

     Алты төрле нуры бар,

     Җиде кат күккә юлы бар.                                                         (Салават күпере)
   6.Сорыйлар, көтәләр, килсәм бар да качалар.                         (Яңгыр)

   7.Үзе туңа, өйгә керми,

     Үзе җылый да җылый.                                                              (Тамчы)

   8.Исе юк, төсе юк
     Аннан башка тормыш юк.                                                       (Су)

   9.Үзе шушында, үзе беленми;

     Тынга беленә, күзгә күренми.                                                   (Һава)

   10.Аягы юк-качадыр, канаты юк-очадыр.                                (Төтен)
(Җыр “Кышкы чия”)
А.Б. 3 нче уен .Яз турында рәсем ясау. 

 (Яз турында шигырь сөйләү.)
А.б.4нче уен.Капчык киеп йөгерү

К.Б.Бие-бие, чибәркәй,

       Мине уза алмассың син.

        Син яшь, мин карт булсам да

        Биюдә калышмам мин.

(Кыш бабай хәлдән таеп егыла)

К.б.Уф,арыдым,сусадым,

       Харап булдым. Җиңелдем.

       Эредем  бит . эредем,

       Яз алдында хур булдым.

 А.Б. Салкын кышны яз җиңде:

          Моны барчагыз күрде.

          Куллар кулга тотынып 

          Без бәйрәм итик инде.

Башлангыч класслар башкаруында “Яз җитә” җыры.

   А.Б. Сездә тула басалармы,

           Бездә тула басалар.

            Сездә ничек бездә шулай

            Биеп күңел ачалар.

             Тыпыр-тыпыр тыпырдашып

             Бергә басаек әле;

             Уйнап-көлеп, җырлап-биеп

             Күңел ачаек әле.(Күмәк бию оештырыла)

Җыр башкару

Нәүрүзбикә.Кадерле балалар, кадерле туганнар, дуслар!Минем сезгә зур үтенечем бар: табигатьне  саклагыз, елгаларның суы саекмасын, урманнардан киек кошлар китмәсен, зәңгәр күгебезне  болыт капламасын, үләннәр гел        яшел булсыннар.Шатланып, матурлыкка сокланып. Тынычлыкта яшәргә язсын.(Балаларга күчтәнәч эләшә)
      А.Б.сезне  барыгызны да  бүгенге бәйрәм белән  котлыйбыз.Язгы гөрләвекләр  сезгә эшегездә, укуыгызда бәхет-куаныч, саулык-сәламәтлек, бәхетле. Шатлыклы көннәр алып килсен!Язгы бөреләр  белән күңелегездә яхшылык. Изгелек. Матурлык чәчәк  атсын! Шуның белән безнең бәйрәмебез ахырына якынлашты.Ә хәзер  барыгызны да чәй эчәргә чакырабыз. 
